
PERMBLEDHJE EKZEKUTIVE

Njé gasje transparente né proceset e konsultimit, pérfshirése ndaj shogérisé civile dhe e hapur ndaj publikut, &éshté me réndési té madhe
pér garantimin e integritetit, cilésisé dhe legjitimitetit té vendimmarrjes. Efektiviteti dhe vértetésia e proceseve té tilla jané ngushtésisht
té lidhura me transparencén gé ofrohet nga institucionet pérgjegjése pér vendimmarrjen.

Pér té mundésuar kontroll nga publiku, geveria duhet té sigurojé akses né proceset e konsultimit publik gé né fazat e hershme té hartimit
té ligjeve dhe politikave, pérpara se projekt-aktet té shkojné né Kuvend pér miratim. Késhilli i Ministrave (né vazhdimési “KM") éshté njé
aktor ky¢ né procese té tilla, pasi pérgatit mesatarisht 80-85% té té gjitha projektligjeve qé shqyrtohen ¢do vit nga Kuvendi'. Prandaj, né
kété dokument politikash do té trajtohen proceset e konsultimit publik né nivelin e geverisjes gendrore, me synim evidentimin e
faktoréve gé mundésojné anashkalimin e konsultimeve publike. Né dokument argumentohet se pér té kryer procese té suksesshme dhe
kuptimplota té konsultimit publik, duhet té adresohen mangésité né kuadrin ligjor dhe né praktikén institucionale g€ mundésojné anash-
kalimin e tyre. Sé fundi, né kété dokument ofrohen rekomandime politikash qé synojné eliminimin e mangésive ligjore té identifikuara
dhe pérmirésimin e transparencés proaktive.

KONTEKSTI

Né Shqipéri, pavarésisht se mekanizmat e konsultimit jané né fuqi, angazhimi qytetar ka pésuar rénie gé nga viti 20162, ndérkohé qé
pjesémarrja né konsultimet publike si njé nga mjetet kryesore pér angazhim qytetar, mbetet né nivele té pakénagshme. Arsyet e qytet-
aréve pér pjesémarrje té ulét jané mosbesimi, pérshtypja se nuk ka mekanizma konsultimi, mungesa e informacionit, etj.3 Ndérsa nga
kéndvéshtrimii shogérisé civile, ndér arsyet gé mbizotérojné jané mungesa e besimit se kontributi i dhéné do té merret parasysh, munge-
sa e njoftimeve apo njoftimet selektive.*

Sipas Komisionit té BE-s&, konsultimet né Shqipéri jané shpesh ushtrime artificiale, ndérkohé gé studimet e pavarura tregojné se proceset
e konsultimit publik karakterizohen kryesisht nga pagéndrueshméria®, mungesa e transparencés dhe e pérfshirjes dhe kultura e té bérit
“sa pér formalitet”s. Praktika té tilla jané ndér faktorét gé ndikojné negativisht tek besimi i publikut dhe angazhimi gytetar né vend. Ndér
faktorét e ndryshém dekurajues, ky dokument politikash fokusohet né mangésité e kuadrit ligjor dhe praktikat jotransparente né lidhje
me konsultimet publike, si dhe shqyrton ndikimin e tyre né anashkalimin e konsultimeve publike.

T o CFARE E MUNDESON ANASHKALIMIN E
Mangésité né kuadrin ligjor dhe dispozitat e ..
paqarta ose té pérgjithshme mund té PROCESEVE TE KONSULTIMIT PUBLIK?

keginterpretohen pér té anashkaluar
proceset e konsultimeve publike ose té
lejojné qé procesi té jeté artificial dhe i E drejta pér konsultim publik né nivel geverisjeje gendrore né Shqipéri rregullohet
paefektshém. nga Ligji “Pér Njoftimin dhe Konsultimin Publik’, aktet nénligjore pérkatése, si dhe
akte té tjera rregullatore. Pavarésisht se ligji éshté pérgjithésisht né pérputhje me
standardet evropiane, jané véné re mangési né pérvojén gjashtévjecare té zbatimit té
tij. Mé poshté do té identifikohen dhe analizohen mangésité né kuadrin ligjor, té kombinuara me praktikat institucionale jotransparente té
cilat shkaktojné shmangien e proceseve té konsultimit publik né nivel geverisjeje gendrore.

Ligji Nr. 146/2014, “Pér Njoftimin dhe Konsultimin Publik”

Ligji nr. 146/2014, “Pér Njoftimin dhe Konsultimin Publik” zbatohet pér projektligjet, projekt-aktet strategjike kombétare dhe vendore si
dhe pér politikat me interes té larté publik, ndérkohé gé vendimet e Késhillit té Ministrave nuk pérfshihen shprehimisht né objektin e kétij
ligji. Ligji parashikon njé gamé té gjeré pérjashtimesh nga objekti i tij, si ¢&shtjet e sigurisé kombétare, marrédhéniet ndérkombétare dhe
marréveshjet dypaléshe dhe shumépaléshe, aktet administrative individuale, aktet administrative me karakter normativ, aktet normative
me fuqiné e ligjit t& miratuara nga KM, emergjencat civile, dhe ¢éshtje té tjera pérjashtimore té pércaktuara me ligje té tjera. Megjithaté,
ligji nuk ofron njé listé té rasteve né té cilat organizimi i konsultimeve publike éshté i detyrueshém. Ky boshllék ligjor mundéson anashka-
limin e procesit té konsultimit pér ¢céshtje qé mund té keginterpretohen si ¢éshtje me interes té ulét publik dhe nuk garanton llogaridhénie
né lidhje me ményrén se si vlerésohet interesi publik né secilin rast. Njé boshllék tjetér i evidentuar né ligj ka té bé&jé me faktin se si ky i
fundit nuk pércakton rastet kur konsultimet paraprake (para se té hartohet dokumenti) jané té nevojshme, duke pércaktuar se ato zhvillo-
hen né raste té vecanta dhe kur shihet e nevojshme, duke e 1éné vendimin né doré té institucionit publik dhe duke krijuar késhtu hapésiré
pér subjektivizém.

Publikimi i projektligjeve dhe politikave né regjistrin elektronik té njoftimeve dhe
konsultimeve publike éshté i detyrueshém. Megjithaté, pérdorimi i metodave té

tjera té konsultimit (mé té thjeshta né pérdorim dhe mé té aksesueshme) si takimet Mekanizmat e paefektshém té ankimit
dhe dégjesat publike, komunikimi népérmjet mjeteve elektronike, etj., éshté né doré dekurajojné shoqériné civile dhe publikun
té veté institucionit publik. Ligji parashikon qé mund té pérdoren forma té tjera e gjeré pér pérdorimin e mjeteve té tilla né
njoftimi kur konsiderohet e nevojshme nga institucioni publik, pa pércaktuar se si rastet kur ndodhin shkelje né procesin e
vlerésohet nevoja dhe pa kérkuar té merren parasysh, p.sh., treques té réndésishém konsultimit publik.

si grupi i synuar. Pé&r mé tepér, organizimi i takimeve publike vendoset nga
institucioni, bazuar né gjykimin e tij pér réndésiné e dokumentit dhe nivelin e intere-
sit publik gé ai mund té gjenerojé. Koncepte té tilla té gjera mund té keqinterpreto-
hen né dém té pjesémarrjes sé qytetaréve né konsultimet publike.

Me qéllim sigurimin e llogaridhénies, institucioneve u kérkohet té japin pérgjigje pér rekomandimet dhe komentet e marra gjaté procesit
té konsultimit publik. Megjithaté, ligji nuk parashikon njé afat brenda té cilit duhet té jepet kjo pérgjigje. Instrumenti i dhénies sé pérgjig-
jeve mbi kontributin e marré nga OShC-té éshté shumé i réndésishém pér té vlerésuar rolin e kétyre aktoréve né procesin e konsultimit
publik. Megjithaté, OShC-ve shpesh nuk u jepet pérgjigje pér rekomandimet dhe komentet e tyre” dhe vetém njé pjesé e vogél e tyre
mendojné se institucionet e pranojné kontributin e tyre té dhéné gjaté konsultimeves. Mungesa e afateve dhe e pércaktimit té qarté té
detyrimeve mund té jené ndér shkaget pér vonesén ose mungesén e dhénies sé pérgjigjeve nga institucionet pas pérfundimit té konsulti-
meve.

Ligji pércakton se ministri pérgjegjés pér Ligjin “Pér njoftimin dhe konsultimin publik” éshté ministri gé mbulon fushén e teknologjisé
dhe informacionit, pa pércaktuar mé tej rolin e kétij institucioni. Megjithaté, VKM-ja gé rregullon funksionimin e regjistrit elektronik té
njoftimeve dhe konsultimeve publike i ngarkon kétij ministri pérgjegjésiné pér té drejtuar procesin e krijimit, funksionimit,
administrimit dhe monitorimit té regjistrit elektronik té njoftimeve dhe konsultimeve publike. Ministri pér Inovacionin dhe
Administratén Publike ishte pérgjegjés deri né vitin 2017 kur pér shkak té njé ristrukturimi té€ geverisé kjo ministri u shkri. Aktualisht,
institucioni gé mbikéqyr dhe mbéshtet proceset e konsultimit publik né nivel geverisjeje gendrore éshté Kryeministria. Ndryshime té
tilla dhe rolet pérkatése pér ¢cdo institucion zbatues nuk jané pasqyruar né kuadrin ligjor. Ky kuadér duhet té pérditésohet pér té
siguruar monitorim dhe raportim té géndrueshém pér proceset e konsultimit publik né té gjitha nivelet e geverisjes.

Ligji pércakton detyrimin e institucioneve publike pér hartimin dhe publikimin e raporteve vjetore pér transparencén né procesin e
vendimmarrjes. Té dhénat qé kérkohet té publikohen jané té natyrés statistikore, prandaj nuk japin njé pasqyré té ploté té llogaridhénies
institucionale pér vendimmarrjen. Psh., raporti jep numrin e rekomandimeve dhe té komenteve té marra, té pranuara dhe té refuzuara, por
nuk kérkohet té japé arsyetimin pér njé refuzim té tillé. Raporti jep numrin e dokumenteve té miratuara nga institucioni né vitin e caktuar,
por nuk i kérkohet té paragesé numrin e dokumenteve té konsultuara, numrin e dokumenteve té pakonsultuara dhe arsyetimin e mung-

esés sé konsultimit pér kéto té fundit. Né ményré qé kéto raporte té sigurojné llogaridhénie té ploté, ato duhet té pérmirésohen dhe té
pérmbajné informacion mé cilésor. Pérve¢ nevojés pér té pérmirésuar pérmbajtjen e kétyre raporteve, me réndési té madhe pér garan-
timin e transparencés éshté edhe publikimi i tyre i vazhdueshém. Vihet re se raporte té tilla mungojné né shumicén dérrmuese té
programeve té transparencés sé institucioneve publike, teksa shumica e institucioneve i kané té publikuara vetém né regjistrin elektronik.
Publikimi i tyre né regjistrin elektronik pér konsultime publike &shté minimumii mundshém, por jo i mjaftueshém, pasi shpeshheré éshté
shumé mé i thjeshté aksesimi i njé informacioni té tillé né faget e internetit té institucioneve, sesa kérkimi né regjistrin elektronik,
pérdorimi i té cilit nga publiku mbetet gjithsesi i kufizuar.® Transparenca proaktive dhe e vazhdueshme éshté njé detyrim ligjor i
institucioneve publike qé buron nga ligji pér té drejtén e informimit dhe éshté me shumé réndési pér rritien e mundésive pér pjesémarr-
jen e publikut né procesin e konsultimit. Shqetésime né lidhje me konsistencén dhe cilésiné e raportimit dhe monitorimit mbi kéto
procese jané evidentuar edhe gjaté viteve 2019-2020 nga Monitorimi i Reformés né Administratén Publike né Shqipéri, duke treguar njé
problem té vazhdueshém né kété drejtim.

Kompetencat e Komisionerit pér té Drejtén e Informimit dhe Mbrojtjen e té Dhénave Personale (né vazhdimési “Komisioneri”) pér
trajtimin e ankesave pér shkelje né konsultimet publike jané té kufizuara. Ndryshe nga ligjet“homologe” (Ligji Nr. 119/2014, “Pér té drejtén
e informimit” dhe Ligji Nr. 9887/2008, “Pér mbrojtjen e té dhénave personale”) nén pérgjegjésiné e té njéjtit Komisioner, Ligji “Pér
njoftimin dhe konsultimin publik” nuk parashikon qé Komisioneri té keté autoritetin pér té vendosur sanksione administrative (gjoba)
ndaj personit ose institucionit pérgjegjés pér shkeljen. Gjithashtu, Komisioneri nuk ka mandat pér té nisur hetim administrativ me inicia-
tivén e tij (kryesisht) pa u véné né lévizje me kérkesé. Mandati i Komisionerit éshté i kufizuar edhe né kohé, duke lejuar veprimin vetém pas
miratimit té aktit objekt ankimi. Pé&r mé tepér, ligji nuk parashikon té drejtén e ngritjes sé njé padie pér shkelje té konsultimit publik. Edhe
pse mund té béhet referencé né Kushtetuté dhe Kodin e Procedurave Administrative pér pretendimin e késaj té drejte né gjykaté, rregul-
limi i qarté i saj né ligj do té bénte té mundur sqarimin e procedurave dhe afateve pérkatése, vecanérisht né rastet kur nuk ka njé vendim
té marré nga Komisioneri pér rastin e dhéné.’® Mangési té tilla dekurajojné kérkesén e llogarisé, sic déshmohet edhe nga numri i papérfill-
shém i ankesave té paragitura ndér vite.

Urdhri i Sekretarit té Pérgjithshém té Késhillit t& Ministrave, Nr. 3/2021, “Pér miratimin e udhézimeve pér proceset e konsultimeve publike”

Kohét e fundit éshté béré njé pérpjekje pér té rregulluar mé miré procesin e konsultimit publik né nivel geverisjeje gendrore népérmjet
miratimit t& udhézimeve pér proceset e konsultimit publik, me ané té njé urdhri té Sekretarit té Pérgjithshém té Késhillit t& Ministrave, té
miratuar né janar té vitit 2021 (né vazhdimési “urdhri”). Ky urdhér trajton té gjitha fazat e proceseve té konsultimit publik, detyrimet pér
monitorim dhe raportim nga institucionet zbatuese dhe jep udhézime e formate gé
duhet té pérdoren gjaté planifikimit, zbatimit dhe raportimit té konsultimeve

Funksionet dhe detyrat e institucioneve qé publike. Megjithaté, ky dokument &shté i njé natyre soft law dhe fugia e tij detyruese
mbikéqyrin dhe zbatojné proceset e ndaj ministrive dhe institucioneve té tjera nén varésiné e Kryeministrisé éshté e
konsultimeve publike duhet té pércaktohen diskutueshme, sepse Sekretari i Pergjlthshem i Késhillit té Ministrave nuk ka kompe-
qgarté né ligj pér té siguruar raportim dhe tencé té nxjerré urdhra, sipas Ligjit Nr. 9000/2003, “Pér organizimin dhe funksionimin
monitorim té rregullt. e Késhillit té Ministrave”. Né& ményré qé dispozitat e kétij urdhri té jené detyruese, ato

duhet té béhen pjesé e kuadrit ligjor pér té plotésuar késhtu edhe disa nga
mangésité e identifikuara mé sipér, si dhe pér té siguruar pasjen e fuqisé juridike mbi
ministrité, institucionet né varési té& Kryeministrisé si dhe njésité e vetéqeverisjes vendore, té cilat edhe pse nuk jané né fokus té kétij
punimi, jané ndér institucionet qé mbartin detyrimin pér zbatimin e Ligjit “Pér njoftimin dhe konsultimin publik”. Sé fundi, pér té siguruar
njohjen dhe zbatimin e tyre, éshté e réndésishme gé udhézimet e pércaktuara né urdhér té jené té aksesueshme pér publikun, ndérkohé
gé institucionet zbatuese duhet té trajnohen pér zbatimin efikas té tyre.

Vendimi i K&shillit t& Ministrave, Nr. 828/2015 “Pér miratimin e rregullave pér krijimin dhe administrimin e regjistrit elektronik té njofti-
meve dhe konsultimeve publike”

Vendimi i Késhillit t& Ministrave Nr. 828/2015 rendit dokumentet qé duhet té publikohen né regjistrin elektronik si projekt-akte pér
konsultim, njoftimet pér konsultimet publike, planet vjetore pér proceset e vendimmarrjes, informacioni pér procesin e konsultimeve
publike, komentet dhe rekomandimet etj., por nuk kérkon publikimin né regjistrin elektronik té arsyetimit pér refuzimin e komenteve dhe
rekomandimeve té marra. Njé informacion i tillé &shté me interes pér aktorét gé kané dhéné kontribut, por edhe pér publikun e gjerég, si
dhe tregon konsideraté dhe llogaridhénie nga ana e institucioneve.

Vendimi i Késhillit t& Ministrave, Nr. 584/2003 “Pér miratimin e Rregullores sé Késhillit t& Ministrave”

Rregullorja e Késhillit t& Ministrave pércakton se projekt-aktet e njé réndésie té vecanté qé shqyrtohen pér miratim nga Késhilli i
Ministrave mund té diskutohen me pérfagésues té OJQ-ve dhe aktoré té tjeré té interesuar, pa pércaktuar garté se si duhet béré vlerésimi
i réndésisé sé dokumenteve. Dispozita té tilla té pagarta mund té keqinterpretohen dhe kané potencialin té anashkalojné procesin e

konsultimit.

Rregullorja pércakton se relacioni shpjegues gé i bashkéngjitet projekt-akteve qé jané objekt konsultimi duhet té pérmbajé informacione

pér procesin e njoftimit dhe konsultimit. Megjithaté, kjo rregullore nuk pércakton se cilat projekt-akte pér shqyrtim né KM duhet t'i nénsh-
trohen konsultimeve dhe as nuk kérkon relacion shpjegues bashkéngjitur projekt-akteve gé nuk i jané nénshtruar konsultimeve publike,
pér té dhéné arsyetimin pér konsiderimin e konsultimit publik si té panevojshém. Rregullorja nuk parashikon masa qé mund té merren kur
njé projekt-akt dorézohet pa relacionin shpjegues pér proceset e konsultimit publik, ndryshe nga rastet kur relacionit shpjegues i mungon
tabela e pérputhshmérisé me acquis té BE-s&, pér té cilén rregullorja kérkon gé projekt-akti t'i kthehet institucionit propozues pér té ploté-
suar dokumentin. Rregullorja shkon edhe mé tej né rastet kur projekt-akti synon harmonizimin me legjislacionin e BE-sé&, duke pércaktuar
se KM nuk shqgyrton asnjé projekt-akt pa marré paraprakisht mendimin e ministrit pérgjegjés pér procesin e integrimit né BE. Nga ana
tjetér, pér rastet kur shmangen konsultimet, nuk parashikohen masa gé pengojné miratimin e aktit nga KM, duke pamundésuar késhtu
kérkesén e llogarisé né rastet kur institucionet i shmangin konsultimet publike né ményré té pajustifikuar.

Pér sa i pérket projekt-akteve gé synojné harmonizimin me legjislacionin e BE-s&, rregullorja e konsideron opsionale dhénien e informa-
cionit (né relacionin shpjegues bashkélidhur projekt-aktit) pér pérfshirjen e shoqgérisé civile né procesin e konsultimit, pavarésisht rolit té
réndésishém qé kané organizatat e shoqgérisé civile né procese té tilla, sipas politikés sé veté geverisé'. PE&r mé tepér, rregullorja pércakton
se pérshkrimi i hapave té ndérmarré pér hartimin e projekt-aktit (pjesé e relacionit shpjegues bashkangjitur kétij projekt-akti), mund té
pérfshijé informacione pér ekspertizén e jashtme té marré, vendase ose té huaj, nése rekomandohet nga donatorét dhe kur konsiderohet
e nevojshme. Dispozita té tilla té pagarta nuk garantojné transparencé té ploté pér pérfshirjen e shogérisé civile né konsultimet e
projekt-akteve gé synojné harmonizimin me legjislacionin e BE-sé.

PERFUNDIME DHE REKOMANDIME

Té rishikohet kuadri ligjor pér té adresuar mangésité qé mundésojné anashkalimin e proceseve té konsultimit publik.

Mangésité né kuadrin ligjor dhe dispozitat e paqarta ose té pérgjithshme duhen adresuar, pasi ato mund té keqinterpretohen pér té
anashkaluar proceset e konsultimeve publike ose té lejojné gé procesi té jeté artificial dhe i paefektshém. Objekti i ligjit pér njoftimin dhe
konsultimin publik duhet té zgjerohet pér té pérfshiré edhe Vendimet e Késhillit té€ Ministrave si dhe té parashikojé dispozita té garta gé
pércaktojné se kur jané té detyrueshme konsultimet publike; kérkesat pér arsyetim objektiv pér rastet kur nuk béhen konsultime publike;
rastet kur duhet té zhvillohen konsultime paraprake; afatin pér dhénien e pérgjigjeve ndaj komenteve dhe rekomandimeve; dhe kriteret
pér pércaktimin e metodés mé té pérshtatshme té konsultimit rast pas rasti. Né kuadrin ligjor mund té pérfshihen dispozitat e urdhrit té
Sekretarit té Pérgjithshém té KM me qéllim adresimin e disa prej mangésive dhe sigurimin e fuqisé juridike né té gjitha nivelet e
geverisjes.

Té pércaktohen qarté funksionet dhe detyrat e institucioneve qé mbikéqyrin dhe zbatojné proceset e konsultimeve publike pér
té siguruar raportim dhe monitorim té rregulit.

Mungesa e detyrimeve té qarta té institucioneve mund té ndikojé né monitorimin dhe raportimin e tyre pér zbatimin e konsultimeve
publike, duke démtuar llogaridhénien institucionale dhe duke kufizuar mundésité pér kontroll nga publiku apo mundésité pér reflektim
pér pérmirésime té mundshme. Ligji dhe aktet nénligjore pérkatése duhet té rishikohen dhe pérditésohen me géllim pércaktimin garté té
institucioneve té ngarkuara me monitorimin dhe raportimin e konsultimeve publike, funksionet dhe detyrat e tyre. Po ashtu, pér pérmiré-
simin e kétyre proceseve, duhet té rishikohen kérkesat e ligjit pér sa i pérket pérmbajtjes sé raporteve vjetore té transparencés né vendim-
marrje pér té pérfshiré té dhéna cilésore pér proceset e konsultimit. Sé fundi, planet vjetore, raportet, si dhe té gjitha kategorité e tjera té
informacionit né lidhje me proceset e konsultimit publik duhet té pérditésohen dhe publikohen né programet e transparencés sé
institucioneve, sipas Urdhrit Nr. 187/2020 té Komisionerit pér té Drejtén e Informimit dhe Mbrojtjen e té Dhénave Personale, si dhe né
regjistrin elektronik pér konsultimet publike.

Té garantohen mekanizma efektivé té ankimit pér té siguruar llogaridhénie pér shkeljet né proceset e konsultimit publik.

Mekanizmat e paefektshém té ankimit b&jné qé shogéria civile dhe publiku i gjeré té dekurajohen pér pérdorimin e mjeteve té tilla né
rastet kur ndodhin shkelje né procesin e konsultimit publik. Ligji duhet rishikuar pér té forcuar autoritetin e Komisionerit pér té Drejtén e
Informimit dhe Mbrojtjen e té& Dhénave Personale. Pér té garantuar llogaridhénie pér shkeljet né lidhje me proceset e konsultimit publik,
pérve¢ rekomandimeve, Komisionerit duhet t'i jepet autoriteti pér té vendosur sanksione administrative, pér té filluar hetime administra-
tive me iniciativé dhe jo vetém pas miratimit té aktit objekt ankimi. Sé fundi, ligji duhet té parashikojé shprehimisht té drejtén e ankimit
né gjykaté pér shkelje té sé drejtés pér konsultim publik, duke pércaktuar hapat dhe afatet procedurale.




PERMBLEDHJE POLITIKASH [ —

1. Raportet vjetore té Kuvendit té Shqipérisé https://www.parlament.al/RaporteStatistika?statusld=1

2. Instituti pér Demokraci dhe Ndérmjetésim, Instituti Kombétar pér Demokraci (NDI), Gjetjet e Sondazhit té Angazhimit Politik né Shqipéri, 2020
https://idmalbania.org/survey-of-political-engagement-in-albania-2020/

3. Leonie Vrugtman, Marsela Dauti, Besimi né Qeverisje, 2020 https://idmalbania.org/trust-in-governance/

4. Partnerét Shqgipéri, Matrica e monitorimit mbi mjedisin mundésues pér zhvillimin e shoqérisé civile — raportet pér Shqipériné 2019 dhe 2020:
https://partnersalbania.org/publication/matrica-e-monitorim-
it-mbi-mjedisin-mundesues-per-zhvillimin-e-shoqerise-civile-raporti-per-shqgiperine-2020/

5. Instituti pér Demokraci dhe Ndérmjetésim, Monitorimi i Reformés né Administratén Publike 2019/2020, 2021, https://idmalbania.org/wp-con-
tent/uploads/2021/11/WeBER2.0_Monitorimi-RAP-Shqiperi_2019-2020_ed.pdf

6. Blerjana Bino, Redion Qirjazi dhe Alban Dafa, Pjesémarrja e Shoqérisé Civile né Vendimmarrje né Shqipéri, 2020 https://idmalbania.org/re-
port-cso-participation-in-decision-making-in-albania/

7. Instituti pér Demokraci dhe Ndérmjetésim, Monitorimi i Reformés né Administratén Publike 2019/2020, 2021, https://idmalbania.org/wp-con-
tent/uploads/2021/11/WeBER2.0_Monitorimi-RAP-Shqiperi_2019-2020_ed.pdf

8. Po aty.

9. Leonie Vrugtman, Marsela Dauti, Besimi né geverisje, 2020 https://idmalbania.org/wp-content/uploads/2021/11/IDM-OpinionPoll-2020-EN.pdf
10. Res Publica Komentar i ligjit nr. 146/2014 “Pér njoftimin dhe konsultimin publik’; 2017 https://www.publeaks.al/wp-content/up-
loads/2017/11/Res-Publica-Komentar-i-ligjit-per-njoftiin-dhe-konsultimin-publik.pdf

11. Vendimi i Késhillit té Ministrave Nr. 539/2019, “Pér miratimin e udhérréfyesit pér politikén e geverisé drejt njé mjedisi mundésues pér zhvillimin e
shogqérisé civile 2019-2023". http.//www.amshc.gov.al/web/doc/Udherrefyesi-2019-rishikuar.pdf

Ky dokument éshté prodhuar me mbéshtetjen financiare té Bashkimit Evropian
dhe mbéshtetjen e Hanns Seidel Stiftung, zyra e Tiranés. Pérmbaijtja e tij éshté pérgjegjési vetém e autoréve té tij
dhe nuk pasqyron domosdoshmeérisht piképamjet e Bashkimit Evropian dhe té Hanns Seidel Stiftung.

Pér mé shumé informacion, vizitoni:
www.par-monitor.org

